JAWAPAN BERTULIS KEPADA SOALAN-SOALAN BERTULIS
I.
Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
1.
Apakah sebabnya tindakan-tindakan penguatkuasaan oleh MPPP tidak diambil ke atas penjaja, gerai-gerai haram serta pengubahsuaian bangunan serta tambahan haram kepada bangunan walaupun terdapat banyak aduan sejak kebelakangan ini?
Y.A.B. Ketua Menteri:
1.
Buat masa ini, Majlis Perbandaran Pulau Pinang (MPPP) mengamalkan konsep penguatkuasaan berhemah.  Para penjaja tanpa lesen akan diberi nasihat demi nasihat berhubung pelaksanaan dan keperluan lesen serta memaklumkan mengapa mereka tidak boleh berniaga di sesuatu tempat.

Setelah nasihat diberi, MPPP akan mengeluarkan notis rasmi memaklumkan pelanggaran undang-undang berkaitan. Jika perniagaan masih diteruskan, maka notis Pemberitahu Tentang Kesalahan (PTK) akan dikeluarkan kepada penjaja-penjaja tersebut.

Tindakan rampasan dan perobohan hanya akan dilakukan ke atas kes-kes yang serius dan melibatkan kes aduan awam, kesesakan lalu lintas dan kacau ganggu awam.

Bagi struktur-struktur binaan haram yang dibina di atas tanah persendirian, notis di bawah Sek. 72, Akta Jalan, Parit dan Bangunan, 1974 akan dikeluarkan. Sekiranya kehendak notis-notis tidak dipatuhi, maka tindakan penguatkuasaan atau mahkamah akan diambil terhadap struktur haram yang berkaitan.

Terdapat juga kes-kes tertentu yang tindakan penguatkuasaan tidak dapat diteruskan dan terpaksa ditangguhkan.

Bagi struktur haram yang dibina di atas tanah milik Kerajaan, Pejabat Tanah Daerah Timur Laut/Daerah Barat Daya (DTL/DBD) akan mengambil tindakan di bawah peruntukan Kanun Tanah Negara, 1965.

Sepanjang tahun 2008, sebanyak 303 kes rampasan/perobohan penjaja haram dan 27 kes ke atas bangunan dan tambahan haram telah diambil tindakan oleh MPPP.
Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
2.
Adakah benar bahawa pengambilan pekerja baru telah dibekukan di Pihak 
Berkuasa Tempatan sejak satu (1) tahun ini?
Y.A.B. Ketua Menteri:
2.
Pengambilan pekerja baru bagi memasuki Perkhidmatan Awam Negeri, Pihak Berkuasa Tempatan dan Badan Berkanun Negeri telah dibuat secara berhemah dalam tempoh setahun ini. Jabatan-jabatan lebih berhati-hati dalam membuat pengisian memandangkan keperluan melaksanakan langkah-langkah berjimat cermat dalam perbelanjaan Kerajaan Negeri. Justeru, pengisian hanya dibuat berdasarkan keperluan semasa bagi jawatan-jawatan yang kritikal dengan mengambil kira kekangan kewangan Jabatan berkenaan dan bukannya berpandukan jumlah keseluruhan kekosongan yang ada. 
Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
3.
Mengapakah terdapat ketidaksanggupan oleh pihak Bahagian Perumahan, Pejabat Setiausaha Kerajaan Negeri dan Pihak Berkuasa Tempatan untuk mengubahsuai dan mempertingkatkan gerai-gerai makanan di hadapan Blok C, Taman Tun Sardon, Gelugor, Pulau Pinang?
Y.A.B. Ketua Menteri:
3.
Bahagian Perumahan, Pejabat Setiausaha Kerajaan Negeri sentiasa mengalu-alukan sebarang pembangunan yang ingin dijalankan di Perumahan Taman Tun Sardon. Untuk makluman, gerai-gerai makan di hadapan Blok C, Taman Tun Sardon merupakan gerai-gerai haram yang telah dibina di atas tapak tempat letak kereta Blok C.  Bahagian Perumahan kini sedang di dalam proses permohonan hak milik strata untuk Rancangan Perumahan Taman Tun Sardon. Memandangkan permohonan untuk mengubahsuai dan mempertingkatkan gerai-gerai makanan tersebut melibatkan struktur konkrit, ulasan teknikal perlu diperoleh daripada pihak Pejabat Tanah dan Galian terlebih dahulu. Kini,  kerja-kerja ukur telah pun selesai dan menunggu proses pengeluaran hak milik strata. Dengan pembinaan gerai-gerai ini dikhuatiri akan mengganggu kelancaran proses pengeluaran hak milik strata tersebut. 

Melalui mesyuarat pada 27 Februari 2009 bersama YB RSN Rayer di Dewan JKKK, Taman Tun Sardon, perkara yang melibatkan proses pengeluaran hak milik strata tersebut telah diperjelaskan. Di samping itu juga, pihak MPPP juga memaklumkan bahawa setiap binaan yang ingin dibina perlu mendapat kelulusan daripada pihak MPPP. Bagi menyatakan tersebut pembinaan gera-gerai tersebut adalah dicadangkan di atas tapak sedia ada iaitu di atas tapak tempat letak kereta. 

Dari segi peraturan, MPPP memaklumkan bahawa pembinaan tersebut perlu kelulusan kerana terdapat perubahan ke atas gunaan tapak tersebut iaitu daripada tempat letak kereta menjadi gerai. Kajian berkaitan keperluan tempat kereta di kawasan tersebut juga 
perlu dilihat kerana dengan adanya pembinaan gerai ini maka jumlah tempat letak kereta akan berkurangan.   
Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
4.
Bolehkah kerajaan negeri memperuntukkan bantuan kewangan untuk menyediakan infrastruktur dan mekanisme pencegahan dan pembanterasan 
jenayah seperti kamera CCTV di semua DUN?
Y.A.B. Ketua Menteri:
4.
Kerajaan Negeri telah memasang sebanyak 31 buah kamera CCTV di lokasi-lokasi di sebelah pulau yang dikenal pasti oleh pihak Polis mengikut statistik kekerapan berlakunya jenayah.  Selain daripada itu, PBT juga telah menyediakan kamera mudah alih kepada pihak Polis yang boleh dipasang di mana-mana lokasi mengikut keperluan.  Pihak Polis sering menjalankan operasi unit kamera bergerak ini untuk pemantauan lokasi-lokasi di mana kadar jenayah meningkat.

Di samping itu, Kementerian Perumahan dan Kerajaan Tempatan (KPKT) juga bercadang untuk memasang sebanyak 24 buah kamera lagi di bahagian pulau, Pulau Pinang dan 24 di Seberang Perai yang dijangka dapat beroperasi pada akhir tahun 2009.

Kerajaan Negeri bercadang untuk memasang sebanyak 164 buah kamera CCTV tambahan di lokasi-lokasi yang telah dikenal pasti oleh pihak Polis di seluruh pulau.  Dokumen tender telah disediakan dan tender terbuka akan dipanggil.  Pada masa sekarang, MPPP bersama pihak Polis sedang memuktamadkan pemerolehan jalur frekuensi yang mencukupi daripada Suruhanjaya Komunikasi dan Multimedia Malaysia (SKMM) serta penggunaan rangkaian fibre optics Telekom Malaysia.  Adalah dijangka bahawa kerja-kerja pemasangan dapat dimulakan pada bulan Ogos 2009 dan disiapkan sebelum penghujung tahun 2009.

Kerajaan Negeri berhasrat untuk meluaskan lagi liputan sistem CCTV secara berperingkat mengikut kemampuan. Bantuan kewangan Kerajaan Pusat telah dipohon pada September 2008. Sejumlah RM43.65 juta dipohon untuk pemasangan sebanyak 485 CCTV di premis-premis awam bagi tempoh 5 tahun.

Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
5.
Bagaimanakah Kerajaan Negeri Pulau Pinang bercadang untuk mengatasi masalah ketidakseimbangan dan kekurangan kakitangan Cina dan India dalam Majlis Kerajaan Tempatan?

Y.A.B. Ketua Menteri:
5.
Pihak Berkuasa Tempatan di Negeri Pulau Pinang mengamalkan sistem pengambilan secara terbuka kepada semua kaum bagi mengisi kekosongan jawatan PBT berkenaan. Pengambilan dibuat berdasarkan kepada syarat-syarat kelayakan masuk ke dalam skim perkhidmatan yang telah ditetapkan. 

Majlis Perbandaran Pulau Pinang dan Majlis Perbandaran Seberang Perai memaklumkan mengenai kekosongan jawatan melalui penyiaran iklan melalui akhbar-akhbar utama tempatan termasuk akhbar berbahasa Inggeris, Cina dan Tamil serta di laman web "penang.gov.my". 


PBT berkenaan sentiasa memberi peluang yang sama kepada semua kaum iaitu Melayu, Cina, India dan lain-lain kaum untuk memohon jawatan-jawatan yang sesuai dengan kelayakan mengikut jenis pekerjaan yang dipohon.  Hanya calon-calon yang memenuhi kriteria seperti yang ditetapkan dalam skim perkhidmatan sahaja akan dipilih dan pemilihan calon-calon yang layak juga tidak dibuat berdasarkan kaum.
Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
6.
Bagaimanakah kerajaan bercadang untuk mengatasi masalah pembinaan Gurdwara bagi masyarakat Sikh di tanah RIBI yang boleh disediakan di Bayan Baru, Pulau Pinang?

Y.A.B. Ketua Menteri:
6.
Tanah RIBI yang dimaksudkan merupakan tanah milik Perbadanan Pembangunan Pulau Pinang (PDC), iaitu di atas Lot 1760, 9650, 9563 & 8156, Bayan Baru, Pulau Pinang.

Mengikut Pelan Dasar dan Perancangan serta Kawalan Pemajuan Majlis Perbandaran Pulau Pinang (MPPP), tapak ditunjukkan sebagai kegunaan keagamaan/ kebudayaan.  Tapak tersebut adalah untuk kegunaan secara bersama rumah ibadat di situ.  

Kerajaan negeri telah membentuk satu jawatankuasa yang dipengerusikan oleh Y.B. Tuan Abdul Malik bin Abul Kassim untuk menyelesaikan masalah permohonan tanah oleh Gurdwara tersebut.  Setakat ini mesyuarat pertama telah diadakan pada 9 Januari 2009 lalu bersama dengan pihak Gurdwara. Beberapa cadangan telah dibincangkan untuk diteliti lebih lanjut iaitu :

(a)
Mengadakan perbincangan antara ADUN-ADUN kawasan bersama PDC, agensi-agensi dan jabatan-jabatan berkaitan;

(b)
Sekiranya perlu, perbincangan juga akan diadakan dengan pihak kuil, 
gereja dan tokong Cina di kawasan RIBI di Bayan Baru; dan

(c)
Merancang semula tempat letak kereta dan kawasan berhampiran tapak RIBI.

Dengan cadangan-cadangan tersebut, kerajaan negeri akan meneliti dan seterusnya memastikan  kemudahan asas yang disalurkan untuk agama masing-masing dalam masyarakat majmuk yang berbilang kaum dan agama dapat diguna pakai serta dapat hidup dalam keadaan harmoni.

Ahli Kawasan Seri Delima (Y.B. Tuan Sanisvara Nethaji Rayer A/L Rajaji): bertanya kepada Y.A.B. Ketua Menteri:
7.
Bilakah kontrak parking di seluruh Pulau Pinang akan tamat kerana terdapat banyak keluhan bahawa kontrak parking ini masih dikendalikan oleh pengusaha-
pengusaha lama?

Y.A.B. Ketua Menteri:
7.
Bagi kawasan pulau, tender tempat letak kereta/motosikal telah tamat pada 31 Mac 2009 kecuali satu (1) kes yang akan tamat pada 15 April 2009.  Untuk kes-kes yang telah tamat pada 31 Mac 2009, ianya telah diluluskan untuk disambung atas dasar bulan ke bulan sehingga Sistem Letak Kereta yang baru diperkenalkan.  Terdapat tujuh (7) tempat letak kereta yang telah tamat lebih awal daripada 31 Mac 2009 dan telah disambung atas dasar bulan ke bulan sehingga sistem yang baru diperkenalkan.

Di Seberang Perai pula sehingga kini, MPSP tidak pernah menawarkan tender kepada mana-mana pengusaha untuk menguruskan tempat letak kereta bagi menjalankan kutipan di kawasan pewartaan tempat letak kereta MPSP. Pada masa ini, tempat letak kereta yang diwartakan diuruskan sendiri oleh MPSP.

Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
8.
Bolehkah kerajaan negeri sekarang menggubal satu dasar baru supaya semua rumah berhala dan kuil Hindu di Pulau Pinang walaupun didirikan tanpa kebenaran pihak berkuasa dapat disahkan kedudukannya bermula sekarang. 
Y.A.B. Ketua Menteri:
8.
Kerajaan Negeri telah menetapkan satu dasar yang berkaitan di dalam Rancangan struktur Negeri Pulau Pinang (RSNPP) 2020 yang telah diwartakan pada 28 Jun 2007, iaitu:

(i)
Semua cadangan pembinaan serta tukar guna bangunan kepada rumah-rumah ibadat perlu mengemukakan permohonan kebenaran merancang dan mendapat kelulusan dari pihak berkuasa.

(ii)
Sebarang pembinaan struktur adalah tertakluk di bawah Akta Jalan, Parit dan Bangunan, 1974.  Bagi pembinaan rumah berhala dan kuil Hindu, ianya akan dirujuk ke satu jawatankuasa di peringkat Kerajaan Negeri, iaitu Jawatankuasa Rumah Ibadat Bukan Islam untuk pertimbangan dan kelulusan terlebih dahulu.

Sehubungan itu, kerajaan negeri belum lagi bercadang untuk menggubal satu dasar baru mengenai perkara ini.

Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
9.
Apakah sebabnya masalah penempatan semula nelayan di kawasan Sungai Gelugor masih tidak dapat diselesaikan sehingga sekarang?
Y.A.B. Ketua Menteri:
9.
Penempatan semula nelayan di kawasan Sungai Gelugor masih tidak dapat diselesaikan kerana nelayan-nelayan yang terlibat yang sepatutnya berpindah tetapi enggan berpindah ke jeti kekal yang telah disediakan oleh Lembaga Kemajuan Ikan Malaysia (LKIM) di Parcel C3,  Jelutong.   Alasan yang diberikan mereka ialah:

(i)
Jeti tersebut terletak agak jauh dari penempatan mereka dan tiada 
kemudahan pengangkutan awam ke kawasan tersebut;

(ii)
Masalah keselamatan di jeti baru nelayan dan tempat simpanan pukat 
yang kurang sesuai dan kecil; dan


(iii)
Kawasan persekitaran jeti yang berbau busuk.

Mengikut persetujuan asal, mereka bersetuju berpindah dan pampasan telah pun dibayar oleh kerajaan negeri.

Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
10.
Mengapa kerajaan lama tidak mengambil berat langsung tentang nasib para nelayan kawasan Sungai Gelugor di DUN Seri Delima semasa membincangkan 
konsesi dengan pemegang konsesi?
Y.A.B. Ketua Menteri:
10.
Setelah menimbang dan mengambil kira semua faktor berkaitan pembinaan Lebuh Raya Jelutong dalam beberapa siri perbincangan dan mesyuarat yang telah diadakan dengan pemegang konsesi dan golongan yang terlibat 
(termasuklah nelayan di kawasan Sungai Gelugor di DUN Seri Delima), kerajaan negeri telah memutuskan perkara berikut iaitu:

(i)
Pihak pemegang konsesi perlu menyediakan sebuah jeti kekal untuk menempatkan semua nelayan yang terlibat, termasuklah nelayan-nelayan dari kawasan Sungai Gelugor;

(ii)
Kerajaan Negeri akan membayar wang ihsan sebagai pampasan kepada 
nelayan dan awak-awak yang terlibat; 

(iii)
Pihak pemaju akan membina 1,500 unit rumah kos rendah dan 4,000 unit kos sederhana rendah;

(iv)  
Pihak pemegang konsesi tidak diberikan kepada pihak pemegang konsesi bagi mengutip tol;

(v)
Pihak pemegang konsesi diberikan hak menebusguna dan membangunkan projek pembinaan bercampur di atas “Tanah Pembangunan” seluas 324.9 ekar di kawasan berhampiran JEWay untuk dijual kepada orang ramai ; dan

(vi) Pihak pemegang konsesi perlu menanggung keseluruhan kos reka bentuk dan pembiayaan JEWay sepanjang 4.7 km melalui pembiayaan sendiri. 
Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
11.
Mengapakan terdapat kelewatan dalam kelulusan peruntukkan kewangan bagi semua projek dan majlis di semua DUN berbanding dengan masa lampau semasa pemerintahan Kerajaan Barisan Nasional?

Y.A.B. Ketua Menteri:
11.
Tidak terdapat kelewatan dalam kelulusan peruntukan kewangan bagi pelaksanaan projek-projek di DUN.  Setelah Kerajaan Baru diwujudkan pada Mac 2008, kerajaan negeri telah mengeluarkan Surat Pekeliling bertarikh 8 April 2008 kepada semua Y.B. ADUN bagi mematuhi Garis Panduan Pelaksanaan Projek-projek di bawah Maksud Pembangunan P.16  Jabatan Kewangan Negeri, Butiran (02) dan (03) tahun 2008.


Selanjutnya, majlis penerangan kepada semua Y.B. ADUN berkaitan Bajet 2008 untuk tujuan Pelaksanaan Projek KADUN telah diadakan sebelum dikeluarkan Waran Peruntukan Kecil kepada Pejabat-pejabat Daerah untuk pelaksanaan projek-projek kecil KADUN. Waran Peruntukan Kecil kepada semua daerah dikeluarkan pada 5 Jun 2008 yang lalu.

Bagi tahun semasa iaitu tahun 2009, Waran Peruntukan Kecil telah dikeluarkan kepada semua pejabat Daerah untuk tujuan pelaksanaan projek kecil KADUN  pada 7 Januari 2009.
 Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
12.
Bolehkah dicadangkan bahawa kawalan keselamatan peribadi ke atas YAB. Ketua Menteri dan ahli keluarganya dipertingkatkan dan diperketatkan kerana 
semenjak kebelakangan ini terdapat berita disiarkan dalam surat khabar bahawa 
wujudnya ancaman nyawa terhadap YAB Ketua Menteri?

Y.A.B. Ketua Menteri:
12.
Kawalan Keselamatan ke atas YAB Ketua Menteri serta ahli keluarganya sememangnya amat dititikberatkan. Kerajaan Negeri dengan kerjasama pihak polis  telah menyediakan seorang Juruiring untuk bertugas dan mengiringi beliau pada setiap masa dan ke mana sahaja YAB Ketua Menteri bergerak. Juruiring ini terdiri daripada kalangan anggota polis yang terlatih.

Kediaman rasmi YAB Ketua Menteri iaitu Seri Teratai sentiasa dikawal 24 jam oleh anggota polis. Malah, skuad rondaan anggota polis turut membuat rondaan dengan lebih kerap untuk memastikan keselamatan YAB Ketua Menteri dan ahli keluarganya terpelihara.
Ahli Kawasan Seri Delima (Y.B. Tuan Sanisvara Nethaji Rayer A/L Rajaji): bertanya kepada Y.A.B. Ketua Menteri:
13.
Bolehkah kerajaan negeri mendirikan klinik desa di kawasan Taman Tun Sardon dan Sungai Gelugor supaya kemudahan-kemudahan kesihatan dapat di kecapi penduduk-penduduk di kawasan tersebut terutamanya warga emas?

Y.A.B. Ketua Menteri:
13. Isu-isu berkaitan kesihatan terutamanya projek/pembangunan adalah di luar bidang kuasa kerajaan negeri.  Walau bagaimanapun, kerajaan negeri sentiasa bekerjasama dengan Jabatan Kesihatan Negeri dalam memastikan kesihatan rakyat berada di tahap yang terbaik.  Jabatan Kesihatan Negeri pada masa ini tidak mempunyai perancangan untuk mendirikan Klinik Desa di kawasan Taman Tun Sardon dan Sungai Gelugor memandangkan kawasan ini telah pun mempunyai Klinik Ibu dan Anak Taman Tun Sardon dan Klinik Desa Sungai Gelugor serta Klinik Kesihatan Sungai Dua yang terletak 4 kilometer dari Taman Tun Sardon.  Dengan perkhidmatan Kesihatan Keluarga yang diberikan melalui ketiga-tiga kemudahan ini termasuk Klinik Kesihatan Sungai Dua,  ia dapat memberikan perkhidmatan yang komprehensif untuk semua golongan umur termasuk kepada warga emas di kawasan tersebut.  Walau bagaimanapun,  Jabatan Kesihatan Negeri Pulau Pinang tetap mempunyai perancangan untuk menaik taraf Klinik Kesihatan Ibu dan Anak Taman Tun Sardon kepada Klinik Kesihatan Taman Tun Sardon di masa hadapan.
II.
Ahli Kawasan Bagan Dalam (Y.B. Tuan Tanasekharan A/L Autherapady) bertanya kepada Y.A.B. Ketua Menteri:
1.
Bilakah kereta kabel untuk membawa pelancong ke Bukit Bendera yang telah 
diumumkan akan dibina dan berapakah kos pembinaannya serta pihak manakah 
akan menanggung kosnya?

Y.A.B Ketua Menteri: 

1.

Pembinaan Kereta Kabel Bukit Bendera melalui tawaran tender terbuka ini akan mula dilaksanakan setelah kertas cadangan yang diperolehi daripada pembida-pembida dinilai dan ditawarkan kepada pembida yang berjaya. Tarikh akhir bagi penyerahan kertas cadangan dari pembidas adalah pada 15 Mei 2009.


Melalui konsep penswastaan secara kaedah Build Operate Transfer (BOT), keseluruhan kos projek ini akan ditanggung oleh pihak pembida yang berjaya dan akan mengendalikannya bagi suatu tempoh konsesi serta dibenarkan untuk mengutip caj perkhidmatan. Kemudahan berkenaan akan diserahkan kepada kerajaan secara percuma selepas tamat tempoh konsesi. Tempoh konsesi pula adalah bergantung kepada daya maju projek.

Ahli Kawasan Bagan Dalam (Y.B. Tuan Tanasekharan A/L Autherapady): bertanya kepada Y.A.B. Ketua Menteri:
2.
Apakah langkah-langkah yang telah diambil untuk meninggikan prestasi kerja pegawai-pegawai Majlis Perbandaran Seberang Perai (MPSP)?  Mengapakah seorang Pengarah MPSP yang dalam siasatan terhadap dakwaan menyalahgunakan kuasa telah meletakkan jawatan dan apakah keputusan siasatan terhadap beliau?

Y.A.B Ketua Menteri: 

2.
Majlis Perbandaran Seberang Perai (MPSP) mempunyai kaedah-kaedah tertentu dalam usaha untuk meningkatkan prestasi atau mutu kerja para pegawai MPSP yang dilaksanakan seperti berikut:-


(a)
Perancangan dan Pelaksanaan Jadual Latihan Tahunan 

MPSP akan merancang dan melaksanakan latihan untuk kakitangan.  Kakitangan akan diberi latihan dalam bidang keperluan tugas masing-masing bagi meningkatkan kemahiran mereka dalam melaksanakan kerja-kerja seharian.  Selain daripada latihan dalaman,  MPSP juga  menghantar kakitangan menghadiri latihan anjuran agensi luar yang diadakan dari semasa ke semasa yang turut mempunyai kaitan ke arah peningkatan mutu kerja.

(b)
Pelaksanaan beberapa program kualiti yang merupakan pengukur kepada pencapaian MPSP seperti berikut:-

 (i)
Pelan Tindakan Jabatan dan Sasaran Kerja Tahunan Pegawai (SKT)

-
Pelan Tindakan ini merupakan kelangsungan daripada Pelaksanaan Pelan Strategik MPSP 2001-2010. Berdasarkan Pelan Strategik MPSP yang telah digubal, jabatan-jabatan berkaitan akan mewujudkan Pelan Tindakan masing-masing sebagai langkah untuk mencapai sasaran-sasaran yang ditetapkan dalam Pelan Strategik MPSP.  Berasaskan  Pelan Tindakan berkenaan yang ditetapkan setiap tahun,  setiap Ketua Jabatan menetapkan sasaran yang perlu dicapai setiap akhir tahun.  SKT Ketua Jabatan diterjemahkan melalui Laporan Pencapaian Pelan Tindakan Jabatan.  Untuk tujuan ini juga,  setiap pegawai perlu menetapkan SKT masing-masing berdasarkan fungsi dan hala tuju jabatan.  Pencapaian SKT ini diterjemahkan dalam Borang Penilaian Prestasi yang dinilai setiap tahun.  Pegawai atasan akan membuat  penilaian sebenar ke atas pencapaian pegawai berkenaan pada hujung tahun berkenaan sama ada pegawai telah dapat mencapai sasaran yang telah ditetapkan. Pegawai yang mendapat pencapaian cemerlang akan dianugerahkan dengan Anugerah Khidmat Cemerlang dan mempunyai peluang untuk kemajuan kerjaya.  Ianya merupakan satu persaingan sihat  untuk menunjukkan pencapaian mutu kerja mereka. 

(ii) 
Piagam Pelanggan

-
Ianya merupakan satu kaedah untuk mengukur prestasi jabatan khususnya dan pegawai amnya di mana Piagam Pelanggan ini merupakan janji bertulis MPSP kepada pelanggan berkaitan perkhidmatan yang disediakan atau diberikan oleh MPSP.  Ianya merangkumi tempoh masa (hari/minggu/bulan) bagi pelaksanaan sesuatu perkhidmatan.  Pengukuran pencapaian dibuat setiap tiga bulan.

   (iii)
ISO

-
MPSP mula mendapat pensijilan ISO buat pertama kalinya pada 17 Disember 1999 dengan standard pensijilan ISO 9002:1994.  Ianya kemudian diluluskan untuk dinaiktarafkan kepada MS ISO 9001:2000 pada 3 Januari 2003 oleh Sirim Qas International Sdn. Bhd sehinggalah sekarang.  Skop Pendaftaran melibatkan semua Aktiviti Teras (Core Business) seperti berikut:-

(a)
Kelulusan dan Kawalan Pembangunan, Penilaian Harta Berkadar dan Penyelenggaraan Pembersihan dan Landskap 


(b)
Pelesenan, Kursus Pengendali Makanan dan Pemeriksaan 
Daging

-
Bagi pelaksanaan ISO sedia ada,  satu Sistem Pengurusan Kualiti  diwujudkan untuk memastikan perkhidmatan yang diberi sentiasa mematuhi keperluan,  peraturan dan tempoh masa mengikut prosedur-prosedur yang didokumenkan. Melalui prosedur-prosedur yang diwujudkan merangkumi skop sokongan,  Objektif Kualiti bagi jabatan yang terlibat akan ditentukan dan pencapaiannya diukur setiap bulan.  Laporan pencapaian bersama dengan analisa perlu  dikemukakan oleh jabatan kepada  Wakil Pengurusan (MR) setiap tiga (3) bulan.  Pelaksanaan sistem kualiti ini akan diaudit oleh Pasukan Audit Dalaman ISO MPSP sebagai langkah pemantauan atau pengawasan.

-
Setiap tahun juga pelaksanaan Audit Luaran oleh SIRIM akan turut dilaksanakan untuk memastikan pencapaian PSP dalam memastikan sistem pengurusan kualiti dilaksanakan dengan berkesan, mencapai Objektif Kualiti yang telah ditetapkan serta sentiasa berusaha untuk penambahbaikan kualiti perkhidmatan.

(iv)
5S (Sisih,  susun,  sapu,  seragam,  sentiasa amal)

-
5S adalah salah satu alat pengurusan daripada Jepun dan memberi fokus kepada mewujudkan persekitaran bekerja yang berkualiti.  Selain daripada itu,  ia juga memupuk kepada penambahbaikan kerja yang berterusan.  Pelaksanaan 5S pada masa kini oleh MPSP secara tidak langsung dapat menilai keberkesanan mutu kerja pegawai kerana ianya melibatkan cara pelaksanaan kerja,  penyusunan tempat dan peralatan kerja 
serta penggunaan peralatan secara sistematik.  Dengan pelaksanaan sistem ini, ianya memudahkan pengesanan, penggunaan,  penyimpanan, penyusunan dan pembuangan peralatan kerja termasuk fail dan dapat mengurangkan pembaziran kos. 

-
Pengukuran pencapaian setiap zon (bahagian kecil daripada jabatan yang dibahagi-bahagikan untuk memudahkan ianya disusun atur) yang dianggotai oleh ahli-ahli yang terdiri daripada pegawai MPSP dibuat melalui Audit Dalaman 5S yang diadakan secara berkala.  Pemarkahan yang diberi kepada zon menjadi salah satu kayu ukur kepada pematuhan sistem kerja yang efektif oleh pegawai yang terlibat.

   (v)
Kaunter Berpusat


 -
Pelaksanaan Sistem Kaunter Berpusat yang Multi-Skill (menyediakan pelbagai perkhidmatan) 
menghasilkan pegawai yang mempunyai pengetahuan dalam pelbagai bidang jabatan. Hampir semua perkhidmatan di MPSP boleh diperoleh melalui Sistem Kaunter ini.

-       
Pegawai yang terlibat telah dilatih untuk memahirkan diri dalam membekalkan pelbagai maklumat yang diperlukan oleh pelanggan.      Pelanggan tidak perlu ke jabatan yang tertentu untuk berurusan.  Hanya dengan hadir di Kaunter Berpusat,  pelbagai perkhidmatan dapat diperoleh dalam masa yang singkat. Melalui kaunter ini juga pelanggan dapat menterjemahkan kepuasan mereka melalui Sistem Kepuasan Pelanggan,  di mana mereka hanya perlu menekan butang “QOS“ untuk memberi pemarkahan tahap kepuasan hati mereka ke atas perkhidmatan yang telah diberikan oleh petugas-petugas kaunter.  Untuk tujuan ini,  semua pegawai yang berkaitan perlu memastikan mereka memberikan perkhidmatan yang terbaik kepada pelanggan,  kerana di sini pelanggan  dapat melahirkan tahap kepuasan mereka secara langsung sebaik berurusan dengan pihak MPSP.


-
Salah satu langkah yang telah diambil untuk meninggikan mutu kerja pegawai-pegawai MPSP adalah dengan mewujudkan kaunter Pusat Setempat/One Stop Center (OSC). Dengan adanya kaunter ini, pegawai-pegawai akan melaksanakan tugas mengikut checklist dan mematuhi tempoh yang telah ditetapkan.  Cara ini telah dapat mewujudkan ketelusan di peringkat penerimaan permohonan pelan-pelan pembangunan dan pematuhan tempoh masa yang akan memerlukan komitmen yang tinggi daripada pegawai-pegawai yang terlibat.  Ini secara langsung telah dapat meningkatkan mutu kerja pegawai-pegawai MPSP.  Pelaksanaan kaunter OSC di MPSP bermula pada 13 Jun 2007.

Berhubung dakwaan terhadap Pengarah MPSP yang dikatakan menyalahgunakan kuasa,  tidak ada jawatankuasa siasatan ditubuhkan oleh MPSP bagi menyiasat sebarang dakwaan penyalahgunaan kuasa tersebut.  Pegawai tersebut telah meletak jawatan untuk menguruskan perniagaan isterinya.

III. 
Ahli Kawasan Datok Keramat (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:
1.
Apakah langkah-langkah yang diambil untuk mengatasi masalah kesesakan lalu lintas di Pulau Pinang yang menjadi semakin teruk. Apakah kerajaan negeri akan memberi apa-apa insentif kepada orang awam untuk mengguna pengangkutan awam. Adakah langkah untuk tidak menggunakan kenderaan persendirian mereka sebagai satu cara untuk mengatasi masalah kesesakan lalu lintas?

Y.A.B. Ketua Menteri:

1.
(a)
Langkah-langkah yang diambil oleh kerajaan negeri dalam menangani masalah kesesakan lalu lintas di Pulau Pinang adalah seperti berikut:-

(i)
Menyediakan perkhidmatan yang lebih efisien iaitu dengan menambah baik sistem pengangkutan awam sedia ada serta mewujudkan sistem pengangkutan bersepadu yang efisien, berkualiti, mudah diperoleh, mesra alam dan meliputi sepelusuk negeri;

(ii)
Membina jalan-jalan baru dan menaik taraf jalan sedia ada untuk mengawal kesesakan, mengagih dan menyurai aliran lalu lintas serta meningkatkan keselamatan jalan raya. Projek Pembinaan Lintasan Kedua Pulau Pinang telah bermula dan dijangka akan siap pada tahun 2012. Dengan adanya projek-projek pembinaan dan menaik taraf jalan seperti Butterworth Outer Ring Road yang telah siap dan beroperasi.  Ia telah mengurangkan kesesakan lalu lintas di Seberang Perai terutama di kawasan Butterworth;

(iii)
Dari segi pengurusan sistem lalu lintas setempat (localised traffic management plan), sistem jalan sehala dan sistem kawalan lampu isyarat berkomputer akan diperluaskan. Di samping itu, langkah-langkah sedang diambil untuk melicinkan aliran lalu lintas dan mengurangkan gangguan di jalan-jalan utama yang sering mengalami kesesakan lalu lintas dengan mengadakan larangan-larangan, mengeluarkan petak letak kenderaan di tepi jalan serta meningkatkan penguatkuasaan.  Di samping itu pelebaran jalan sentiasa diberi perhatian di dalam pelan-pelan kebenaran merancang yang diluluskan;

(iv)
Laluan-laluan pejalan kaki akan dibina dan dinaiktarafkan selaras dengan rancangan kerajaan untuk menambah baik sistem pengangkutan awam dan mengurangkan penggunaan kenderaan persendirian. Kemudahan pengangkutan awam juga akan dipertingkatkan. Di samping itu, laluan dan kemudahan untuk penunggang basikal juga akan diperluaskan;

(v)
Liputan sistem kawalan CCTV akan diperluaskan lagi dari semasa ke semasa dengan menambah bilangan kamera. Sistem CCTV telah digunakan dengan berkesan untuk pemantauan lalu lintas dan mengawal kesesakan, dan

(vi)
Lorong-lorong khas kenderaan awam juga akan diadakan untuk memendekkan 
masa perjalanan. 

(b)
Insentif  kerajaan negeri kepada orang awam untuk menggunakan pengangkutan awam adalah seperti berikut:


(i)
Kemudahan pengangkutan awam dan laluan pejalan kaki sedang dan akan dipertingkat bagi menggalakkan penggunaan pengangkutan awam;


(ii)
Perkhidmatan Bas Central Area Transit (CAT) dalam kawasan pusat bandar 
George Town yang disediakan secara percuma; dan


(iii)
Menyediakan perkhidmatan pengangkutan awam yang selesa dengan 
sistem 
hawa dingin, mudah diperolehi, rangkaian yang luas dan meliputi laluan sosial, 
berkualiti, selamat serta  tambang yang berpatutan.

(c)
Langkah untuk tidak menggunakan kenderaan persendirian merupakan satu cara untuk mengatasi masalah kesesakan lalu lintas. Dalam jangka masa sederhana dan panjang, kerajaan negeri sedang meneliti kesesuaian mengadakan kawalan, larangan dan sekatan (traffic restraint measures) untuk mengurangkan penggunaan kenderaan persendirian di kawasan yang mengalami kesesakan yang serius seperti bayaran letak kenderaan yang tinggi, larangan masuk ke kawasan tertentu serta membenarkan kenderaan dengan penumpang penuh sahaja dalam kawasan pusat bandar dan sebagainya. 

Ahli Kawasan Datok Keramat (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:
2.
Apakah pendirian Kerajaan Negeri Pulau Pinang berkenaan isu penebus-kegunaan tanah di bahagian pulau? Sila nyatakan semua projek penebus-gunaan tanah yang telah dilaksanakan sehingga kini dan permohonan untuk projek penebus-gunaan tanah yang telah diterima sehingga kini?

Y.A.B. Ketua Menteri:

2
Pendirian Kerajaan Negeri Pulau Pinang mengenai isu penebusan tanah di bahagian pulau adalah seperti termaktub dalam Rancangan Struktur Negeri yang diwartakan pada 28 Jun 2007 yang memerlukan setiap pemaju mematuhi garis panduan Intergrated coastal zone management (ICZM).  Projek penebusan guna tanah yang telah diluluskan sehingga kini adalah seperti berikut:-

(i)
Pesisir Lebuh Raya Bayan Lepas untuk tujuan pelebaran jalan/rekreasi awam dan pembinaan jambatan kedua;  


(ii)
Pembesaran Lapangan Terbang Antarabangsa Bayan Lepas dan 
penempatan setinggan yang terbabit;


(iii)
Menara Sungai Perai – Kuala Juru untuk tujuan perindustrian;

(iv)
Projek pembangunan perumahan dan perdagangan di Tanjong Tokong Fasa I seluas 240 ekar; dan


(v)
Pembangunan perumahan dan perdagangan di Jelutong seluas 342 ekar.

Ahli Kawasan Datok Keramat (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:
3.
Sila nyatakan sama ada Kerajaan Negeri Pulau Pinang akan meneruskan dengan Fasa 2 dan Fasa 3 projek Tanjung Seri Pinang di Tanjung Tokong?  Sekiranya ya, sila berikan sebab-sebabnya.

Y.A.B. Ketua Menteri:

3.
Untuk makluman, Projek Seri Tanjung Pinang di Tanjung Tokong adalah projek yang dibangunkan secara penswastaan oleh syarikat E & O Property Sdn. Bhd. Pihak pemaju akan meneruskan pemajuan Fasa 2 dan 3 projek berkenaan.  Walau bagaimanapun, kerja-kerja tebus guna tanah bagi Fasa 2 dan 3 projek berkenaan masih belum dilaksanakan memandangkan pihak pemaju kini sedang menyediakan Kajian EIA berserta pengemaskinian pelan induk.

Ahli Kawasan Datok Keramat (Y.B. Tuan Jagdeep Singh Deo A/L Karpal Singh): bertanya kepada Y.A.B. Ketua Menteri:
4.
Sila nyatakan sebab-sebab perjanjian asal Fasa 1 projek Seri Tanjung Pinang tidak mematuhi keperluan untuk membangun projek rumah/pangsapuri kos rendah? 

Y.A.B. Ketua Menteri:

4.
Perjanjian di antara pihak Kerajaan Negeri Pulau Pinang dengan pemaju Tanjong Pinang Development Sdn. Bhd. telah diadakan pada 7.10.1999. Butir-butir perjanjian menunjukkan bahawa peruntukan perumahan kos rendah 30% dibuat di Fasa 2 dan perumahan kos sederhana rendah 60% di Fasa 1.

Berdasarkan Pelan Induk Struktur Cadangan Pembangunan Perumahan dan Perdagangan di atas kawasan tebus guna tanah Tanjong Tokong (Fasa 1) untuk pemaju Tanjong Pinang Development Sdn. Bhd. yang diluluskan oleh kerajaan negeri melalui Jawatankuasa Perancang Negeri pada 1 Julai 2003 menunjukkan bahawa pemaju telah mematuhi syarat dalam menyediakan perumahan kos rendah sebanyak 180 unit.  



Pembinaan rumah kos rendah ini telah siap dan telah memperoleh sijil layak menduduki.  Selain dari itu, 998 unit perumahan kos sederhana rendah telah diluluskan dan 512 unit telah siap dibina dan telah memperoleh sijil layak menduduki.

Ahli Kawasan Datok Keramat (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:
5.
Sila nyatakan sama ada konsep pembangunan rumah/pangsapuri kos rendah masih diamalkan di Pulau Pinang?  Sila nyatakan projek-projek di mana konsep tersebut dikecualikan ataupun ditangguhkan?  

Y.A.B. Ketua Menteri:

5.
Konsep pembangunan rumah kos rendah/pangsapuri oleh kerajaan negeri adalah mengenakan syarat 30 peratus pembinaan rumah kos rendah oleh pemaju swasta yang membina lebih daripada 100/150 rumah mengikut kawasan pembangunan.

Pada masa ini, terdapat 3 projek yang diberi penangguhan pembinaan rumah kos rendah kepada fasa yang berikutnya.   Projek-projek tersebut adalah seperti berikut:-

(a)
Gemilang Budaya Sdn Bhd,  Mukim 2,  Seberang Perai Selatan.

(b)
PJD Eastern Land Sdn Bhd,  Seksyen 4 Jalan Assumption, Butterworth,  Seberang Perai Utara.

(c)
Wistana Realty Sdn. Bhd.,  lot 1585,  Taman Pauh,  Mukim 6,  Seberang Perai Tengah.

Penangguhan ke fasa berikutnya dibenarkan memandangkan ketidaktentuan ekonomi serta memudahkan kerja-kerja dari segi kesinambungan dan faktor projek terbengkalai yang diselamatkan.  Walau bagaimanapun, pihak pemaju dikehendaki menghantar laporan kemajuan fizikal bagi tujuan pemantauan.

Ahli Kawasan Datok Keramat (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:
6.
Adakah Kerajaan Negeri Pulau Pinang akan meneruskan cadangan supaya satu keperluan untuk pemaju menyalurkan  dana kepada satu tabung  khas sekiranya pemaju tidak dapat melaksanakan pembangunan kos rendah? Sekiranya ya, sila beri laporan terkini tentang cadangan tersebut.

Y.A.B. Ketua Menteri:

6.
Dalam Rancangan Struktur Negeri Pulau Pinang (RSNPP) yang telah diwartakan pada 28 Jun 2007 telah menetapkan wang sumbangan perlu dikenakan kepada pemaju yang membina rumah untuk saiz pembangunan antara 5 unit hingga 99 unit bagi kawasan pembangunan dan saiz pembangunan antara 5 unit hingga 149 unit bagi luar kawasan pembangunan. Kerajaan negeri telah menubuhkan Jawatankuasa Teknikal Wang Sumbangan untuk mencari formula pengiraan wang sumbangan tersebut. Satu kertas makluman sedang disediakan untuk mendapatkan pandangan awal mengenai formula ini sebelum ianya dimuktamadkan dan diguna pakai.

Ahli Kawasan Datok Keramat (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:
7.
Apakah langkah-langkah yang telah diambil untuk membaik-pulih Padang Kota Lama di mana penganjur acara Kings of Tennis telah menyebabkan kerosakan kepada padang tersebut? Sekiranya tiada langkah yang telah diambil sila beri sebab-sebab mengapa?

Y.A.B. Ketua Menteri:

7.
Langkah-langkah untuk membaik pulih kerosakan Padang Kota Lama akibat daripada pembatalan acara King of Tennis ialah kerajaan negeri melalui Majlis Perbandaran Pulau Pinang (MPPP) telah memanggil sebut harga pada 16 Februari 2009 dan tarikh tutup menerima sebut harga tersebut  ialah pada 2 Mac 2009.  Jawatankuasa Sebut Harga pada 16 Mac 2009 telah bersetuju untuk menerima sebut harga daripada Tetuan Mutiara Alam Enterprise dengan harga tawaran RM52,930.00.  Syarikat ini dipilih kerana telah membida dengan tawaran harga yang terendah dan mempunyai pengalaman dalam skop kerja berkaitan.  Surat tawaran telah dikeluarkan pada 16 Mac 2009 dan kerja-kerja pembaikan telah bermula pada 23 Mac 2009.  Kerja pembaikan dijangka siap pada 19 April 2009.

Ahli Kawasan Datok Keramat (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:
8.
Memandangkan projek Rancangan Tebatan Banjir Sungai Pinang Fasa 2 akan    mengambil masa yang lama untuk dilaksanakan, apakah langkah-langkah jangka masa pendek yang akan diambil oleh Kerajaan Negeri Pulau Pinang  untuk mengatasi kejadian banjir kilat yang berlaku di kawasan berdekatan  Sungai Pinang?

Y.A.B. Ketua Menteri:

8.
Langkah-langkah jangka pendek yang akan dilaksanakan untuk mengatasi banjir kilat berdekatan Sungai Pinang adalah dengan mendalam dan melebarkan beberapa bahagian di hulu Sungai Pinang iaitu di kawasan Masjid Negeri, Taman Lumba Kuda, Dhoby Ghout dan menaik taraf saluran Sungai Jelutong di bahagian Kampung Dodol.  Kerja-kerja di kawasan Masjid Negeri dan Taman Lumba Kuda telah siap dilaksanakan pada bulan Mac 2009 dan kerja-kerja di kawasan Dhoby Ghout dan Sungai Jelutong akan dilaksanakan pada bulan Jun 2009.

Dengan siapnya projek-projek ini, berkemungkinan besar, kejadian banjir kilat tidak berlaku di kawasan berdekatan Sungai Pinang.

Ahli Kawasan Datok Keramat (Y.B. Tuan Jagdeep Singh Deo A/L Karpal Singh): bertanya kepada Y.A.B. Ketua Menteri:
9.
Sila nyatakan usaha-usaha yang sedang diambil untuk membaik-pulih keadaan semua sungai-sungai yang begitu tercemar terutamanya Sungai Pinang di Pulau Pinang?

Y.A.B. Ketua Menteri:

9.
Untuk langkah jangka panjang bagi memulihkan Sungai Pinang, satu kajian reka bentuk terperinci Projek Rawatan dan Pemulihan Sg Pinang Fasa 2 telah pun disiapkan pada tahun 2008 yang melibatkan komponen utama projek iaitu mengalihkan semua saliran yang masuk ke Sungai Pinang ke dalam satu sistem interceptor drain yang akan dirawat terlebih dahulu sebelum di alir keluar ke laut. Peruntukan bagi melaksanakan Projek Pemulihan Sungai Pinang Fasa II dipohon dalam RMKe-10 sebanyak RM 150 juta.

Selain itu, kawalan-kawalan pencemaran dari punca sedang dilaksanakan dengan pemasangan perangkap sampah (Gross pollutant trap, GPT) di saluran-saluran keluar utama ke Sungai Pinang.  Kerajaan Negeri juga melalui Penang Government Initiative PGI-EM sedang merancang untuk menggunakan kaedah Effective Microorganism, EM sebagai satu langkah merawat air sungai pada tahun ini.

Ahli Kawasan Datok Keramat (Y.B. Tuan Jagdeep Singh Deo A/L Karpal Singh): bertanya kepada Y.A.B. Ketua Menteri:
10.
Apakah justifikasi Kerajaan Negeri Pulau Pinang di dalam cadangan membina satu Tiger Park di Pulau Pinang?

Y.A.B. Ketua Menteri:

10.
Penubuhan Taman Harimau yang dicadangkan penubuhannya di Relau masih di peringkat perbincangan. Taman Harimau atau Tiger Park  ini adalah hasil daripada buah fikiran Y.A.B Ketua Menteri untuk menjadikannya sebagai salah satu produk baru pelancongan negeri ini. Justifikasi kerajaan negeri terhadap penubuhan taman ini adalah berdasarkan keperluannya untuk menarik minat pelancong luar terutama kepada mereka yang berkeluarga. Taman Harimau yang dicadangkan ini juga merupakan produk pelancongan dimensi baru yang lebih menarik di negeri ini.

Ahli Kawasan Datok Keramat (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:
11.
Adakah Kerajaan Negeri Pulau Pinang dapat mencadangkan pembinaan satu akuarium ala Langkawi di Pulau Pinang memandangkan Pulau Pinang adalah satu pulau? Sekiranya tidak, sila nyatakan sebab-sebabnya.

Y.A.B. Ketua Menteri:

11.
Setakat ini, Kerajaan Negeri Pulau Pinang belum menerima cadangan untuk pembinaan akuarium ala Langkawi daripada mana-mana pihak. Namun bagi memastikan sektor pelancongan terus kekal sebagai penggerak ekonomi negeri,  Kerajaan Negeri akan mengambil beberapa langkah bagi memastikan produk pelancongan seperti Hutan Lipur, Bukit Bendera, Taman Botani, Pusat-pusat Membeli Belah dan lain-lain di Pulau Pinang terus menjadi pilihan pelancong. Sebaliknya, kerajaan negeri ada menerima kertas cadangan awal bagi membangunkan kawasan pelancongan yang baru di Pulau Pinang iaitu membina marine park/aqua park. Beberapa faktor perlu dikaji sebelum pelaksanaan projek-projek seumpama ini. Antaranya ialah isu tanah, peruntukan kewangan serta daya tahan (viability) projek. Ini adalah bagi memastikan sebarang projek yang dilaksanakan benar-benar memberi impak kepada pembangunan Pulau Pinang di samping melihat kepada keperluan penduduk secara keseluruhannya. 

Ahli Kawasan Datok Keramat (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:
12.
Sila nyatakan kedudukan Penang Water Sports Centre di Tanjung Bungah sama ada tapaknya sah ataupun sebaliknya?  Memandangkan begitu  banyak aduan berkenaan gangguan yang telah disebabkan olehnya, nyatakan  apakah langkah-langkah yang diambil oleh kerajaan negeri untuk mengatasinya.

Y.A.B. Ketua Menteri:

12.
Bangunan Penang Water Sports Centre telah didirikan di atas tanah kerajaan negeri (rizab pantai) bagi kegunaan Majlis Sukan Negeri sebagai pusat kegiatan dan latihan sukan air Negeri Pulau Pinang. Dengan itu, status bangunan tersebut adalah sah sebagai bangunan milik kerajaan negeri kerana ianya bukan sahaja terletak di atas tanah kerajaan negeri tetapi kos pembinaannya juga disediakan oleh kerajaan negeri dan diuruskan oleh agensi kerajaan negeri iaitu Majlis Sukan Negeri.

Langkah-langkah yang diambil oleh kerajaan negeri untuk mengatasi masalah aduan berkenaan gangguan yang telah disebabkannya adalah seperti berikut :

(a)
Mengehadkan aktiviti-aktiviti kepada acara-acara team building, program perkhemahan, hari keluarga, karnival sukan dan program-program berbentuk riadah dan rekreasi.

(b)
Pihak pentadbiran Pusat Kegiatan Sukan Air juga akan memantau segala tempahan pada waktu malam supaya mematuhi segala syarat-syarat kegunaan yang ditetapkan demi untuk keselamatan dan keselesaan semua pihak.

(c)
Pihak pentadbiran Pusat Kegiatan Sukan Air juga akan menggalakkan lebih banyak aktiviti-aktiviti serta program berbentuk riadah dan rekreasi dijalankan di situ. Penganjuran Karnival Pantai Pulau Pinang yang berkonsepkan sukan pantai dan air akan dirancang oleh pihak pentadbiran Pusat Kegiatan Sukan Air untuk dilaksanakan. Sukan-sukan air dan pantai yang akan dijalankan adalah seperti berikut :

(i) Futsal pantai

(ii) Bola tampar pantai

(iii) Bola sepak pantai

(iv) Tarik tali pantai

(v) Beach marathon

(vi) Sukan kenu / kayak

(vii) Optimist

(viii) Wind surfing

(ix) Memancing

(x) Ski boarding

(d) Pihak pentadbiran Pusat Kegiatan Sukan Air juga akan menggalakkan lebih banyak persatuan-persatuan sukan dan rekreasi menggunakan pusat ini untuk aktiviti team building, bengkel, seminar dan hari keluarga persatuan. 
IV.
Ahli Kawasan Sungai Dua (Y.B. Dato' Haji Jasmin bin Mohamed) bertanya kepada Y.A.B. Ketua Menteri:
1.
Kenapakah tahap kebersihan di kawasan Sungai Dua begitu teruk, berapa kalikah MPSP menjalankan kerja-kerja pembersihan di kawasan tersebut dalam tempoh seminggu dan berapa kalikah kerja-kerja memotong rumput dan mencuci longkang dijalankan dalam tempoh sebulan? Sila beri tarikh-tarikh pembersihan cuci longkang, potong rumput dan parit di kawasan berkenaan.

Y.A.B. Ketua Menteri:
1.
Pemotongan rumput di kawasan Sungai Dua adalah melibatkan jalan negeri dan juga di dalam kawasan taman perumahan. Pemotongan rumput yang merangkumi jalan negeri telah dikontrakkan kepada Pertubuhan Peladang Kawasan (P.P.K.) Penaga untuk tempoh 3 tahun mulai 16 Januari 2007 hingga 15 Januari 2010. Kekerapan pemotongan adalah 3 minggu sekali pusingan dan terdapat sebanyak 17 pusingan dalam setahun. Skop pemotongan rumput yang telah ditetapkan adalah seperti di bawah :

 
(i)
Memotong rumput di rizab jalan

 
(ii)
Memotong/mencabut/membuang  segala tumbuhan/ pokok yang
menjalar/ menjurai masuk ke rizab jalan

(iii) Mencakar dan membersihkan sisa rumput / tumbuhan / pokok dan sampah sarap ringan yang terdapat di rizab jalan.

Jadual pemotongan yang terbaru adalah seperti berikut :

       
(i)
Pusingan Ke-5
 mulai 01-04-2009 hingga 21-04-2009

      
(ii)
Pusingan Ke-6
 mulai 22-04-2009 hingga 12-05-2009

        
(iii)
Pusingan Ke-7
 mulai 13-05-2009 hingga 02-06-2009

       
(iv)
Pusingan Ke-8
 mulai 03-06-2009 hingga 23-06-2009

Pemotongan rumput di kawasan taman perumahan dan pembersihan parit adalah di bawah bidang tugas pekerja MPSP. Jadual pembersihan parit adalah  seminggu (1) sekali dan jadual pemotongan rumput pula adalah tiga (3) minggu sekali. Jadual pembersihan parit jalan negeri ialah sekali (1) dalam sebulan.

Pembersihan di taman perumahan yang meliputi  jalan dan parit ialah pada hari Isnin,  Selasa dan Rabu manakala pembersihan parit jalan negeri ialah pada hari Khamis, Jumaat dan Sabtu.  Walaupun kerja-kerja pembersihan telah dilaksanakan oleh MPSP dan kontraktor pembersihan,  namun sikap penduduk yang masih membuang sampah / sisa makanan ke dalam parit dan di tempat yang tidak sepatutnya menyebabkan masalah kebersihan sentiasa timbul.
Ahli Sungai Dua (Y.B. Dato' Haji Jasmin bin Mohamed) bertanya kepada Y.A.B. Ketua Menteri:
2.
Apakah projek-projek kecil yang telah dilaksanakan oleh kerajaan negeri dalam kawasan DUN Sungai Dua setelah setahun memerintah? Sila nyatakan projek, tempat pelaksanaan dan kos projek berkenaan.

Y.A.B. Ketua Menteri:
2.
Projek-projek kecil yang telah dilaksanakan oleh kerajaan negeri dalam kawasan DUN Sungai Dua setelah setahun memerintah adalah projek-projek kemasyarakatan yang dapat dimanfaatkan oleh penduduk setempat.  Bagi tahun 2009 ini, beberapa projek kecil kemasyarakatan dalam KADUN Sungai Dua yang telah diluluskan untuk pelaksanaan. 

Senarai projek yang telah dilaksanakan dalam tahun 2008 serta senarai projek yang telah diluluskan untuk dilaksanakan dalam tahun 2009 adalah seperti di Lampiran I dan II.  

Selain itu, kerajaan negeri juga telah meluluskan peruntukan RM 20,000 kepada Pejabat Tanah dan Daerah Seberang Perai Utara untuk membaiki dewan bagi dijadikan surau sementara, menggantikan Surau Permatang Sireh dalam DUN  Sungai Dua yang terlibat dengan kebakaran. 

Terdapat juga kerja-kerja penyelenggaraan yang dijalankan oleh MPSP bagi kawasan DUN Sungai Dua.  Butiran kerja-kerja tersebut adalah seperti berikut :


(i)
Kerja-kerja penyelenggaraan parit tepi jalan dan kerja-kerja yang 
berkaitan dengannya di kawasan SPU. RM3,000.00

(ii)
Cadangan untuk kerja-kerja melukis garisan jalan dengan menggunakan termoplastik SPU. RM3,034.01


(iii)
Cadangan kerja-kerja menampung jalan (patching) dan kerja-kerja 
berkaitan dengannya di Kawasan Parlimen Tasek Gelugor SPU. 
RM11,193.80


(iv)
Cadangan kerja-kerja menampung jalan (patching) dan kerja-kerja 
berkaitan dengannya di Kawasan SPU. RM2,161.88

(v)
Cadangan membina bonggol jalan (road hump) di jalan-jalan dalam taman perumahan SPU. RM20,000.00

(vi)
Cadangan membekal dan memasang paip skupper di bahu jalan
dalam 
taman perumahan SPU. RM13,678.78

(vii)
Cadangan melaksanakan kerja-kerja membaiki kerosakan jalan dan lain-lain kerja yang berkaitan dengannya di Lorong Murni 1, Taman Desa Murni SPU.RM79,706.00.

(viii)
Menaik taraf parit di Lubuk Meriam, SPU.  RM30,000.00


(ix)
Menaik taraf parit di Taman Desa Murni, SPU. RM49,417.36

(x)
Kerja-kerja penyelenggaraan lampu jalan dan taman di seluruh kawasan Sg. Dua bagi tahun 2008. RM34,287.90


JUMLAH: RM246,479.73

Ahli Kawasan Sungai Dua (Y.B. Dato' Haji Jasmin bin Mohamed) bertanya kepada Y.A.B. Ketua Menteri:
3.
Dalam kegawatan ekonomi ketika ini, apakah langkah-langkah yang telah diambil oleh kerajaan negeri bagi mengatasinya?

Y.A.B. Ketua Menteri:
3.
Di dalam usaha untuk menghadapi kemelesetan ekonomi dunia, Kerajaan Negeri Pulau Pinang telah mengambil beberapa langkah-langkah seperti berikut:

(a)
Di samping menawarkan insentif-insentif sedia ada untuk menggalakkan pelaburan asing, Kerajaan Negeri juga sedang mempertimbangkan beberapa insentif lain untuk  ditawarkan kepada pelabur asing iaitu:-

(i)
Skim harga tanah perindustrian Perbadanan Pembangunan Pulau Pinang (PDC) yang kompetitif ditawarkan kepada pelabur asing yang ingin melabur dalam projek-projek yang strategik.

(ii)
Fleksibiliti dalam skim pembayaran bagi tanah perindustrian PDC untuk membantu industri tempatan yang sedang menghadapi masalah dalam pemasaran dan operasi perniagaan mereka.

(iii)
Pemberian diskaun untuk pembayaran cukai tanah dan caj air sepanjang tempoh kemelesetan ekonomi. 

(iv)
Bekerjasama dengan Kerajaan Persekutuan untuk mendapatkan pakej insentif istimewa seperti “Matching Grant”, “Soft Loan” dan “Industrial Building Subsidy” untuk terus menggalakkan pelaburan asing.

(v)
Membolehkan pihak ketiga membeli tanah industri dan membangunkan bangunan industri.

(b)
Menggalakkan pembangunan Enterprise Kecil dan Sederhana (EKS) tempatan

Pada masa yang sama Kerajaan Negeri Pulau Pinang juga mengambil beberapa usaha untuk memastikan pembangunan Enterprise Kecil dan Sederhana (EKS) tempatan tidak terjejas akibat daripada kemelesetan ekonomi yang melanda dunia. Antara usaha-usaha kerajaan negeri ialah:

(i)
Program Bimbingan EKS;

- 
Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC). Program ini memberi bimbingan dan pementoran perniagaan kepada syarikat-syarikat EKS yang dikenal pasti bagi meningkatkan daya saing syarikat-syarikat EKS ini. 

(ii)
Program Intervensi EKS;

-
Kemahiran teknologi maklumat, penekanan kepada budaya berdaya kualiti dan pengurusan perniagaan yang berkesan merupakan bidang yang diberi fokus di bawah program ini untuk memperkembangkan EKS tempatan.

(iii)
Penubuhan Pusat Kemudahan  Kongsi  Sepunya;

-
Pusat Latihan dan Reka Bentuk Barangan Kemas telah berjaya ditubuhkan khas untuk meningkatkan kualiti industri pembuatan barangan kemas melalui infrastruktur perisian. 

(iv)
Mengadakan seminar dan dialog kepada EKS; 

-
Seminar dan dialog yang dilaksanakan memberi fokus kepada strategi dan langkah-langkah untuk  mengatasi krisis kemelesetan ekonomi.

(v)
Memulihkan klaster-klaster industri yang sedia ada;

-
Klaster-klaster industri yang sedia ada seperti  PAC (Penang Automation Cluster), SCoPe (Software Consortium of Penang), PRFC (Penang Radio Frequency Cluster) dan  techBiz Penang akan dipulihkan dan diperkembangkan peranan mereka bagi merealisasikan hasrat Kerajaan Negeri untuk mewujudkan ekonomi mapan bagi Pulau Pinang.

(vi)
Mengadakan  dialog dengan institusi-institusi kewangan, badan-badan kerajaan dan EKS; 

-
Memandangkan kesulitan beberapa EKS untuk memperoleh bantuan kewangan, pihak Kerajaan Negeri telah mengambil inisiatif untuk mengadakan dialog antara institusi-institusi kewangan, badan-badan kerajaan dan EKS untuk membuka jalan perundingan bagi menjamin dana.

(c) 
Mengurangkan kesan pengangguran;

Dalam menghadapi krisis ekonomi, Kerajaan Negeri telah mengambil langkah pro-aktif untuk mengurangkan kesan pengangguran yang akan berlaku di negeri ini. Semasa pembentangan Bajet 2009 dalam Persidangan Dewan Undangan Negeri pada bulan November 2008, Kerajaan Negeri telah mencadangkan dana sejumlah RM10 juta bagi tujuan mengurangkan kesan krisis ekonomi dengan menyediakan pekerjaan, pekerjaan sementara, peluang latihan serta peluang perniagaan kepada pekerja yang telah diberhentikan, para graduan, belia lepasan sekolah dan penganggur. 

Oleh yang demikian, pada bulan Januari 2009, Kerajaan Negeri telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre) atau nama singkatannya CAT yang telah dirasmikan oleh Y.A.B Ketua Menteri pada bulan Mac 2009.  

Pusat CAT ini bertanggungjawab untuk:-

(i)
Memadankan pekerja yang telah diberhentikan kerja dan para penganggur dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT;

(ii)
Memadankan pekerja yang telah diberhentikan kerja dan para penganggur dengan program latihan yang telah dikenal pasti; dan

(iii)
Bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 

Pusat CAT diuruskan oleh investPenang dengan sokongan daripada Majlis Perbandaran Seberang Perai (MPSP), Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

Sehingga 24 Mac 2009,  seramai 851 orang telah berdaftar dengan pusat CAT. Dalam tempoh yang sama juga, sejumlah 2,683 jawatan kosong telah didaftar di pusat ini. Kebanyakan jawatan kosong tersebut ialah untuk sektor perkilangan. Lanjutan dari itu, seramai 471 pendaftar yang berkelayakan telah dipadankan dengan jawatan-jawatan kosong daripada syarikat-syarikat yang menawarkan peluang pekerjaan.

Ahli Kawasan Sungai Dua (Y.B. Dato' Haji Jasmin bin Mohamed) bertanya kepada Y.A.B. Ketua Menteri:
4.
Sehingga kini, sila senaraikan kilang-kilang yang telah memberhentikan pekerja mengikut pecahan kaum?  Kenapakah pekerja tersebut diberhentikan dan adakah pekerja asing akan diberhentikan dan digantikan dengan pekerja tempatan yang dibuang kerja?

Y.A.B. Ketua Menteri:
4. Senarai kilang-kilang yang telah memberhentikan pekerja sepanjang tempoh Januari 2008 sehingga penghujung Mac 2009 adalah seperti yang dikepilkan di Jadual A.  Untuk makluman, senarai pecahan mengikut kaum tidak dapat disediakan oleh Jabatan Tenaga Kerja Negeri Pulau Pinang.


Pemberhentian pekerja dalam sektor perkilangan merupakan satu strategi pengukuhan atau penstrukturan semula operasi yang dilaksanakan bagi meminimumkan kos operasi kilang kesan daripada krisis ekonomi global. Dengan penstrukturan semula kilang-kilang tersebut, pekerja asing yang diberhentikan bagi mengurangkan kos operasi dan pengambilan pekerja tidak berlaku. Ini bermakna pekerja tempatan juga tidak diambil.
JADUAL A
Senarai kilang yang memberhentikan pekerja pada tahun 2008 dan 2009.

TAHUN 2008
	BIL
	NAMA MAJIKAN
	DAERAH

	1
	URC Snack Goods (M) Sdn Bhd, Mak Mandin
	Seberang Perai Utara

	2
	Maica Maminates Sdn Bhd, Mak Mandin
	Seberang Perai Utara

	3
	Paradigma Eng Sdn Bhd, Kepala Batas
	Seberang Perai Utara

	4
	SEC Techno Sdn Bhd, Butterworth
	Seberang Perai Utara

	5
	Sadasanwa Engineering (M) Sdn Bhd, Butterworth
	Seberang Perai Utara

	6
	Goh Electrical Appliances Sdn Bhd, Sg. Bakap
	Seberang Perai Selatan

	7
	Taigene Metal (M) Sdn Bhd, Sungai Bakap
	Seberang Perai Selatan

	8
	ZDGP Technology Sdn Bhd , Prai
	Seberang Perai Tengah

	9
	ZD Tech Corporation Sdn Bhd, Prai
	Seberang Perai Tengah

	10
	Danisco (M) Sdn Bhd , Prai
	Seberang Perai Tengah

	11
	Sanled Sdn Bhd, Prai
	Seberang Perai Tengah

	12
	Solectron Technology Sdn Bhd, Bukit Minyak
	Seberang Perai Tengah

	13
	BCL Packaging Sdn Bhd, Prai
	Seberang Perai Tengah

	14
	E-Green Technology Sdn Bhd, Prai
	Seberang Perai Tengah

	15
	Tai Ohm Electronics (M) Sdn Bhd, Prai
	Seberang Perai Tengah

	16
	May Farbentech (M) Sdn Bhd, Prai
	Seberang Perai Tengah

	17
	Nikko Electronics Bhd , Prai
	Seberang Perai Tengah

	18
	MBM Global Sdn Bhd, Bukit Minyak
	Seberang Perai Tengah

	19
	Centurion Wireless Components, Prai
	Seberang Perai Tengah

	20
	Seapack Food Sdn Bhd, Prai
	Seberang Perai Tengah

	21
	Sunrock Steel Centre (M) Sdn Bhd, Prai
	Seberang Perai Tengah

	22
	Kah Hong Trading Sdn Bhd, Prai
	Seberang Perai Tengah

	23
	Kah Hong Plastic Industries Sdn Bhd, Prai
	Seberang Perai Tengah

	24
	Taiyo Technology (M) Sdn Bhd, Bukit Minyak
	Seberang Perai Tengah

	25
	SMPC dexon Sdn Bhd, Prai
	Seberang Perai Tengah

	26
	Trim Technologies (M) Sdn Bhd, Seberang Jaya
	Seberang Perai Tengah

	27
	Taigene Metal (M) Sdn Bhd, Prai
	Seberang Perai Tengah

	28
	Mattel (M) Sdn Bhd, prai
	Seberang Perai Tengah

	29
	Konzen Eng Prod. Sdn Bhd, Bukit Mertajam
	Seberang Perai Tengah

	30
	Motorola Technology Sdn Bhd, Bayan Lepas
	Barat Daya

	31
	ASE Electronics Sdn Bhd, Bayan Lepas
	Barat Daya

	32
	Permanis Sandilands Sdn Bhd, Bayan Lepas
	Barat Daya

	33
	Applied material Sea Pte. Ltd, Bayan Lepas
	Barat Daya

	34
	Renesas Semiconductor (M) Sdn Bhd, Bayan Lepas
	Barat Daya

	35
	Robert Bosch (M) Sdn Bhd,  Bayan Lepas
	Barat Daya

	36
	AEM Microtronics (M) Sdn Bhd, Bayan Lepas
	Barat Daya

	37
	Jabil Circuit Sdn Bhd, Bayan Lepas
	Barat Daya

	38
	Lednium Sdn Bhd , Bayan Lepas
	Barat Daya

	39
	Yikon Jewellery Industry Sdn Bhd, Bayan Lepas
	Barat Daya

	40
	Avago Technologies, Bayan Lepas
	Barat Daya

	41
	IQ group Sdn Bhd, Bayan Lepas
	Barat Daya

	42
	WD Media (M) Sdn Bhd,  Bayan Lepas
	Barat Daya

	43
	Motorola Technology Sdn Bhd, Bayan Lepas
	Barat Daya

	44
	Advanced Micro Devices Export Sdn Bhd, Bayan Lepas
	Barat Daya

	45
	Sincere Apparel Mfg. Co. Sdn Bhd, Patani Road
	Timur laut

	46
	Benchmark Electronics (M) Sdn Bhd, Bayan Lepas
	Barat Daya

	47
	Hitega Technologies Sdn Bhd, Bayan Lepas
	Barat Daya

	48
	OE Design Sdn Bhd, Bayan Lepas
	Barat Daya

	49
	RC Precision Engineering Sdn Bhd, Damar Laut
	Barat Daya

	50
	AP-Techpro Sdn Bhd, Bayan Lepas
	Barat Daya

	51
	Pentamaster Engineering (M) Sdn Bhd, Bayan Lepas
	Barat Daya

	52
	Excel Technology Asia Sdn Bhd, Bayan Lepas
	Barat Daya


TAHUN 2009

	BIL
	NAMA MAJIKAN
	DAERAH

	1
	Nta Machining (M) Sdn Bhd, Prai
	Seberang Perai Tengah

	2
	Canon Electronics (M) Sdn Bhd , Prai
	Seberang Perai Tengah

	3
	Molex (M) Sdn Bhd , Prai
	Seberang Perai Tengah

	4
	Sortisu Technology (M) Sdn Bhd, Prai
	Seberang Perai Tengah

	5
	Ccb Metal Sdn Bhd, Prai
	Seberang Perai Tengah

	6
	Amphenol Tcs (M) Sdn Bhd, Prai
	Seberang Perai Tengah

	7
	Fairon Aluminium Sdn Bhd, Bukit Minyak
	Seberang Perai Tengah

	8
	Selekta Inovatif (M) Sdn Bhd, Juru
	Seberang Perai Tengah

	9
	Mainteq Sdn Bhd, Seberang Jaya
	Seberang Perai Tengah

	10
	Trim Technologies (M) Sdn Bhd, Seberang Jaya
	Seberang Perai Tengah

	11
	Ultimate Manufacturing Solutions , Juru
	Seberang Perai Tengah

	12
	Laird Technologies (M) Sdn Bhd, Prai
	Seberang Perai Tengah

	13
	Ip Softcom (M) Sdn Bhd , Bayan Lepas
	Barat Daya

	14
	Rc Precision Engineering Sdn Bhd, Damar Laut
	Barat Daya

	15
	Brady Technology Sdn Bhd, Bayan Lepas
	Barat Daya

	16
	Bend Weld Engineering Sdn Bhd, Bayan Lepas
	Barat Daya

	17
	Philips Lumileds Lighting Company Sdn Bhd, Bayan Lepas
	Barat Daya

	18
	Oe Design Sdn Bhd, Bayan Baru
	Barat Daya

	19
	Fairchild Semiconductor (M) Sdn Bhd, Bayan Baru
	Barat Daya

	20
	Avago Technologies (M) Sdn Bhd, Bayan Baru
	Barat Daya

	21
	Lis Tec Sdn Bhd, Bayan Lepas
	Barat Daya

	22
	Fastron Sdn Bhd, Bayan Lepas
	Barat Daya

	23
	Penang Seagate Industries , Bayan Lepas
	Barat Daya

	24
	TPC (M) Sdn Bhd, Bayan Lepas
	Barat Daya

	25
	Sumitomo Metal (Sm) Electronics , Bayan Lepas
	Barat Daya

	26
	Venture Electronics (M) Sdn Bhd, Bayan Lepas
	Barat Daya

	27
	Trumeter (M) Sdn Bhd, Nibong Tebal
	Seberang Perai Selatan

	28
	Taigene Metal (M) Sdn, Bhd , Sg. Bakap
	Seberang Perai Selatan


Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri:
5.
Bagi tahun 2009, berapakah jumlah pelaburan asing yang melabur di negeri ini? Nyatakan syarikat-syarikat berkenaan. Berapakah jumlah pelaburan bagi setiap syarikat dan peluang pekerjaan yang dapat diwujudkan hasil dari pelaburan ini?

Y.A.B. Ketua Menteri:
5.
Pihak investPenang memperoleh semua data dan maklumat berhubung jumlah pelaburan asing yang melabur di Pulau Pinang daripada Lembaga Kemajuan Perindustrian Malaysia (MIDA). Walau bagaimanapun, pihak investPenang tidak mempunyai atau menyimpan rekod tersendiri maklumat tersebut.  Begitu juga dengan maklumat berkenaan dengan jumlah syarikat serta peluang pekerjaan yang diwujudkan.  Bagi tahun 2009, maklumat pelaburan asing mahupun domestik masih belum diumumkan oleh pihak MIDA.
Ahli Kawasan Sungai Dua (Y.B. Dato' Haji Jasmin bin Mohamed) ) bertanya kepada Y.A.B. Ketua Menteri:

6.
Adakah kerajaan negeri berhasrat untuk menyediakan terminal bas kepada Syarikat RapidPenang sepertimana yang diminta oleh syarikat berkenaan? Jikalau ada,  di manakah lokasi-lokasi yang dicadangkan dan berapa luaskah setiap satu terminal?

Y.A.B. Ketua Menteri:
6.
Ya,  Kerajaan Negeri berhasrat untuk menyediakan sebuah lagi tapak terminal bas iaitu di Pengkalan Weld.  Pada masa sekarang,  sudah terdapat terminal bas yang telah disediakan kepada Rapid Penang Sdn. Bhd. iaitu di Balik Pulau dan Tanjung Bunga. 

Tapak baru seluas 0.95 ekar ini terletak di tepi masuk laluan Pengkalan Raja Tun Uda, Pengkalan Weld (di belakang tandas awam sedia ada). Pada masa sekarang,  pihak Rapid Penang Sdn. Bhd. sedang menyediakan pelan konsep untuk terminal yang dicadangkan ini.

Ahli Kawasan Sungai Dua (Y.B. Dato' Haji Jasmin bin Mohamed) ) bertanya kepada Y.A.B. Ketua Menteri:

7.
Janji kerajaan negeri untuk menghapuskan miskin tegar di negeri ini sebelum akhir Mac 2009. Sehingga kini bagaimanakah kedudukannya? Berapakah bilangan miskin tegar yang telah dihapuskan dan berapa lagi yang berbaki? Berapakah jumlah peruntukkan yang telah dibelanjakan?

Y.A.B. Ketua Menteri:
7.
Kerajaan Negeri Pulau Pinang memang berhasrat untuk menghapuskan miskin tegar di negeri dalam jangka masa setahun yang berakhir pada Mac 2009. Jumlah keseluruhan yang tersenarai dalam kategori miskin tegar di Negeri Pulau Pinang adalah seramai 869 orang. Setelah penelitian dan siasatan semula dilakukan didapati senarai yang benar-benar termasuk dalam kategori miskin tegar adalah seramai 728 orang sahaja. Sebanyak RM213,385.00 telah diperuntukkan untuk diagih kepada golongan ini.

Walau bagaimanapun, bilangan penerima bantuan ini akan berubah mengikut keadaan semasa kerana kerajaan negeri dengan kerjasama agensi-agensi berkaitan akan sentiasa membuat pemantauan, pemerhatian dan siasatan dari masa ke semasa bagi mengenal pasti senarai baru, keciciran mahupun yang telah berjaya terkeluar daripada kepompong miskin tegar ini.
Ahli Kawasan Sungai Dua (Y.B. Dato' Haji Jasmin bin Mohamed) ) bertanya kepada Y.A.B. Ketua Menteri:

8.
Dalam tahun 2008 berapakah jumlah peruntukkan pembangunan yang telah 
dibelanjakan oleh kerajaan negeri? Nyatakan perbelanjaan bagi setiap jabatan 
mengikut kepala peruntukan yang disediakan? Nyatakan projek-projek  yang 
dilaksanakan mengikut setiap jabatan berkaitan mengikut KADUN.

Y.A.B. Ketua Menteri:
8. 
Pada tahun 2008 kerajaan negeri telah menyediakan peruntukan pembangunan sebanyak RM162,527,330.00 juta. Ianya meliputi peruntukan kepada 9 jabatan iaitu:

(i) Pejabat Ketua Menteri dan Setiausaha Kerajaan Negeri;

(ii) Jabatan Pengairan dan Saliran;

(iii) Jabatan Perhutanan;

(iv)  Jabatan Taman Botani;

(v) Jabatan Kerja Raya;

(vi) Jabatan Agama Islam Pulau Pinang;

(vii) Jabatan Kewangan Negeri;

(viii) Jabatan Perkhidmatan Veterinar; dan

(ix)
Jabatan Pertanian.

Daripada jumlah tersebut sebanyak RM151,943,975.11 atau 93.49 peratus telah dibelanjakan. Baki peruntukan yang tidak dibelanjakan adalah sebanyak RM10,583,354.89 sahaja. 

Perbelanjaan untuk setiap jabatan adalah seperti berikut:-
PERBELANJAAN PEMBANGUNAN MENGIKUT JABATAN

	Bil.
	Maksud Pembangunan
	Perbelanjaan (RM)

	1.
	P.01
	-
	Pejabat Ketua Menteri dan Setiausaha Kerajaan
	111,561,088.57

	2.
	P.08
	-
	Jabatan Pengairan & Salinan
	9,972,825.86

	3.
	P.09
	-
	Jabatan Perhutanan
	2,882,549.13

	4.
	P.10
	-
	Jabatan Taman Botani
	998,979.54

	5.
	P.12
	-
	Jabatan kerja Raya
	6,874,838.18

	6.
	P.13
	-
	Jabatan Hal Ehwal Agama Islam
	4,929,147.71

	7.
	P.16
	-
	Jabatan Kewangan Negeri
	8,737,807.04

	8.
	P.17
	-
	Jabatan Veterinar
	1,998,449.22

	9.
	P.18
	-
	Jabatan Pertanian
	3,988,289.86

	
	
	
	JUMLAH
	151,943,975.11


Projek-projek yang dilaksanakan mengikut jabatan bagi setiap KADUN adalah seperti di 

